
進買宴錢第二表

作者：李景　唐

本作品收錄於《全唐文/卷0128》

臣幸將下國，仰奉聖朝，特沐睿慈，俯垂開納，已陳尠禮，請展禦筵，因思盡竭於深衷，

是敢別陳於至懇。伏以柏梁高會，宸極居尊，朝臣鹹侍於冕旒，天樂盛張於金石，莫不

競輸庭實，齊獻壽杯。而臣僻處遐陬，迥承乃眷，雖心存於魏闕，奈日遠於長安，無繇

親咫尺之顏，何以罄勤拳之意？遂令戚屬，躬拜殿庭，庶代外臣，獲絫執事，納忠則厚，

致禮甚微，誠慚野老之芹，願獻華封之祝。謹差臨汝郡公臣徐遼部署宴上進獻物色詣闕。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

